
XÜLASƏ

 Hazırki pasport Azərbaycan Respublikası Nazirlər Kabinetinin 2023-cü il 13 dekabr tarixli 942s nömrəli Sərəncamı ilə

təsdiq edilmiş “Azərbaycan Respublikasının işğaldan azad edilmiş ərazilərində 2024-2026-cı illərdə əhalinin məşğulluq

imkanlarının artırılmasına dair Tədbirlər Planı”nın 1.6-cı bəndinə əsasən hazırlanmışdır.

 Pasportun əsas məqsədi - işğaldan azad olunmuş Kəlbəcər rayonunun sosial-iqtisadi vəziyyəti haqqında məlumat verməklə

yanaşı, məskunlaşması nəzərdə tutulan əhalinin məşğulluq imkanlarının qiymətləndirilməsi, eləcə də regionda iqtisadiyyatın ayrı-

ayrı sahələrinə xarici və yerli investorların cəlb ediməsi üçün mövcud potensialdan istifadə səviyyəsinin ölçülməsidir.

 Hazırlanan sosial-iqtisadi pasport regional planlaşdırma, iqtisadi siyasətin müəyyən edilməsi və inkişaf strategiyaları üçün

mühüm alət rolunu oynamaqla yanaşı, dövlət və özəl qurumlar, ictimai-siyasi təşkilatlar, elmi-tədqiqat müəssisələri, universitetlər,

fərdi fəaliyyət göstərən elm adamları, tədqiqatçılar tərəfindən istifadə oluna bilən sosial-iqtisadi göstəricilər toplusudur.

 Pasportun hazırlanmasında Dövlət Statistika Komitəsinin, aidiyyəti dövlət qurumlarının, yerli nümayəndəliklərin, eləcə də,

İqtisadi Elmi Tədqiqat İnstitutunun əməkdaşlarının regiona ezamiyyəti zamanı əldə olunmuş məlumatlardan istifadə olunmuşdur.

